
Escola Galega de Administraciéon Piblica conmemora

cada ano a traxectoria dun relevante xurista ou pensa-

dor galego. En anos anteriores figuras como Manuel
Colmeiro ou Luis Lopez Ballesteros foron obxecto de estudio e
de reflexién. O ano de 1997 estd dedicado 4 persoa de Montero
Rios, o ilustre composteldn que chegaria ds madis altas respon-
sabilidades do Estado. Montero Rios foi un personaxe clave da
vida espafola dos tiltimos decenios do século Xi1X e unha das fi-
guras mdis influentes da politica e da sociedade na época que lle
tocou vivir.

Eugenio Montero Rios naceu en Santiago de Compostela en
novembro de 1832. Como moitos outros mozos da stia época,
cursou estudios no seminario composteldn onde aprobaria os
cursos de filosofia e catro anos de teoloxia. Sen embargo Mon-
tero non chega a remata-los estudios eclesidsticos e axina co-



meza os da licenciatura de dereito. Nesa facultade destaca como
alumno brillante e remata pronto a carreira. En 1858 obtén o
doutoramento na Universidade de Madrid. Tres anos antes pu-
blicara en Santiago a Memoria sobre el origen y relaciones de la
Economia Politica. Nesta obra deixa entreve-la influencia de Ra-
mon de la Sagra. Xa dende os seus primeiros tempos de estadia
en Madrid, Montero Rios perfilase como catdlico practicante e
liberal progresista, circunstancias clave para comprende-la stia
traxectoria posterior nunha Espafia que non estaba acostumada
a enlazar esas ddas condiciéns.

Unha vez conseguido o doutoramento en Madrid volve a
Santiago, e, pouco despois, obtén por oposicidn a catedra de
Disciplina Eclesidstica da Universidade de Oviedo. En 1860 tras-
ladase por permuta a Santiago. En 1864 obtén por concurso a
catedra de Dereito Candénico da Universidade Central.

No ano 1868 comeza a colaborar coa Revista de Legislacion y
Jurisprudencia e publica diversos traballos sobre as stas lecciéns
de dereito canénico. O ano seguinte resulta elixido por Ponte-
vedra deputado nas Cortes Constituintes. Destacou no Con-
greso polas sdas intervenciéns sobre a liberdade de cultos. Pouco
despois nomeouno subsecretario de Gracia e Xustiza o ministro
Ruiz Zorrilla. Montero destacou na preparacién da Constitu-
cién de 1869.

No ano 1870 o xeneral Prim, co que sempre conservaria a ami-
zade, designouno para a carteira de Gracia e Xustiza. O seu la-
bor nese ministerio foi notable. Fixéronse baixo a sia inspi-
racién, entre outras, a Lei do rexistro civil, a Lei hipotecaria, o
Cédigo penal, a reforma do procedemento criminal, a Lei organica
do poder xudicial, etc.

Montero Rios foi un dos principais apoios do rei Amadeo,
ata a stia abdicacién no ano 1873. Unha vez caido Amadeo, Mon-
tero afastouse dos cargos publicos e centrouse no seu labor do-
cente e profesional. O bufete que abre en Madrid pronto se co-
fiecerd en toda Espana. De tédolos xeitos Montero non abandona
a actividade politica. Durante o breve periodo republicano
(1873-1874) foi vicepresidente do efémero Partido Republi-
cano Democrdtico. Montero declinara calquera responsabilidade
no gabinete que sucedeu 6 golpe de Pavia en 1874, que remata
coa primeira Republica. Nesta época resulta elixido presidente
da Academia Matritense de Xurisprudencia e Lexislacién e de-
cano do Colexio de Avogados de Madrid.

Durante os primeiros anos do reinado de Alfonso XII, Mon-
tero Rios permaneceu afastado dos cargos publicos, ata que en
novembro de 1885 0 nomearon ministro de Fomento baixo a

presidencia de Sagasta. Dende este ministerio impulsou o Pro-
xecto de lei de redencion de foros, o de crédito agricola, a crea-
cién das cdmaras de comercio, etc. Montero Rios convértese en
ponte para a integracion na restaurada Monarquia dun amplo
grupo de republicanos histéricos.

No 1888 noméano presidente do Tribunal Supremo. Entre
1892 e 1893 volve ocupa-la carteira de Gracia e Xustiza. En 1889
noméano senador vitalicio. Montero presidird a Camara Alta
en varias lexislaturas.

A morte de Sagasta o partido liberal queda dividido en dous
grupos, capitaneados respectivamente por Moret e Montero Rios.
En xufio de 1905, a Coroa encoméndalle a formacién dun novo
goberno a Montero Rios. A presidencia de Montero dura uni-
camente cinco meses, durante os cales negociou con Francia
melloras na cuestiéon de Marrocos e recibiu a Loubet, o presi-
dente da republica francesa, nunha viaxe que contribuiu a me-
llora-las relacions entre ambolos paises.

Montero morre en 1914. Pouco antes escribiralle a Alfonso
X1l e manifestaballe a stia adhesién 4 Monarquia. No seu tes-
tamento dispuxo que a stia morte non se lle rendesen honores
oficiais de ningtin xénero e se devolvesen as condecoraciéns que
recibira, pois queria ser enterrado coma un simple cidadan.

Diversos autores tefien sinalado tamén a grande influencia
de Montero Rios na vida politica galega. Incluso se estableceu
un termo, o monterismo, para se referir a unha corrente de opi-
nién seguida por diversos xornais (La Voz de Galicia, La Gaceta
de Galicia, etc.) e un sector moi numeroso das clases medias e
clero galegos. Montero Rios sempre soubo coida-la sia imaxe de
representante dos intereses das clases medias urbanas e non ur-
banas.

Entre os seus principais traballos publicados hai que mencio-
na-los seguintes: Discurso pronunciado sobre el matrimonio civil en
la sesién celebrada en las Cortes Constituyentes el 29 de abril de
1870, La ensefianza libre (1877), Las elecciones pontificias (1877),
La cuestion agricola (1887), Proyecto de lei de organizacién y atri-
buciones de los juzgados y tribunales del fuero comiin en Espafia, Res-
tablecimiento de la unidad religiosa en los pueblos cristianos (1897).

LR KR ]

Nos dias 9 e 10 de xufio de 1997 desenvolvéronse no salén
de actos da EGAP as “Xornadas de estudio sobre Montero Rios”,
ds que acudiron destacados especialistas nesta figura.

Inaugurou as xornadas o director da EGAP, Domingo Bello
Janeiro. Destacou, na stia intervencion, a necesidade de recu-



pera-la figura de Montero Rios, que se caracteriza polo espirito
reformista que o animou 6 longo da sia vida. Bello sinalou a in-
fluencia de Montero no nacemento da Institucién Libre de En-
sefianza. Mencionou tamén os diversos estudios e publicacions
dedicadas a Montero Rios. Rematou a siia intervencion sina-
lando a necesidade de rescata-la memoria deste ilustre galego,
protagonista no seu tempo do intento de modernizacion do Es-
tado. De seguido interveu Ramoén Villares, catedratico de historia
contempordnea da Universidade de Santiago e director do sim-
posio. Villares agradeceulle 4 EGAP que dedicase este ano 4 fi-
gura de Montero Rios. O seu ver Montero esta presente no ima-
xinario popular galego como prototipo de home astuto e politico
hébil, facedor de moitos favores, ainda que curiosamente a stia
figura estd pouco estudiada. Nin tan sequera en Santiago, a sia
cidade natal, se lembra a stia figura. Villares fixo despois un
breve apuntamento sobre a vida de Montero Rios, a modo de in-
troduccién do simposio, que serviu para enmarca-lo personaxe.

A primeira conferencia do simposio pronunciouna Javier
Tusell, catedratico de historia contempordnea da Universidade
Nacional de Educacién a Distancia. O titulo da sia interven-
cion foi o de “A crise da Restauracién e Montero Rios”.

Montero Rios tivo, na opinién de Tusell, un papel decisivo
na configuracién do dereito. E aqui hai que analiza-la sta prin-
cipal contribucién histérica. As diversas disposiciéns legais ins-
piradas por Montero (Cédigo penal, Cédigo civil, etc.) estiveron
vixentes durante moito tempo.

A entrada de Montero Rios na politica coincide cos primei-
ros momentos do “sexenio revolucionario”. A caida de Ama-
deo 1 -de quen Montero era amigo persoal- retirase a “gardar
loito”, segundo expresién de Tusell. Montero xogard un papel
importante na configuracién da Restauracién, ainda que nun
primeiro momento non quere colaborar coa monarquia re-
centemente restaurada na persoa de Alfonso XiI.

En 1888 é elixido presidente do Tribunal Supremo e 6 ano
seguinte, senador vitalicio, &mbolos cargos de “retirada” na opi-
nién de Tusell. Este autor sinalou que a crise da Restauracion coin-
cide coa retirada paulatina de Montero dos cargos de primeira
lifia na politica.

A crise da Restauracion comeza a principios dos noventa.
Tusell indicou que o nacemento do rexeneracionismo non é
posterior a 1898, como se ten sinalado nalgunhas ocasiéns. A
primeira literatura rexeneracionista (Lucas Mallada, Macias Pi-
cavea, etc.) é de comezos da década dos noventa. Montero Rios
serd nestes momentos O representante mdis caracterizado dos

liberais, ainda que é un “prexubilado”, dada a stia condicién
senatorial. Montero ocupa a presidencia do Senado en sete oca-
siéns. Pese 4 escasa relevancia politica do Senado dentro do apa-
rato do Estado, Montero vivird de cerca o desastre do 98: preside
a Delegacion espafiola no tratado de Paris e incluso no mesmo
Senado terd lugar o debate sobre o desastre, como pronto seran
conecidos os acontecementos de 1898.

Para o partido liberal a década dos noventa representa un
recofiecemento do rexeneracionismo, a apariciéon dunha “acti-
tude rexeneracionista” no seo do partido. O lider deste, Sagasta,
aparece identificado coa autenticidade. Cando morre Sagasta en
xaneiro do ano 1903, Montero Rios faise coa direccién do par-
tido, ainda que seguird unha lifia distinta 4 de Sagasta.

Romanones fala de Montero Rios na sta obra Notas de mi
vida. Asegura que Montero apreciaba mdis a Cdmara Alta c6
Congreso. En 1905 chega sen entusiasmo a presidencia do Go-
berno. Segundo Romanones o que en verdade queria ser Mon-
tero Rios era “ex-presidente do Goberno”. Algo semellante indicara
Azorin nun artigo que publicou en xufio de 1905 (“El viejecito
que quiere irse”) referido a Montero Rios.

Despois do 98 e como reaccién a este, hai unha volta 6 in-
tervencionismo dos militares na politica, sobre todo durante o
Goberno de Montero Rios. Os militares queixdbanse da pro-
funda inestabilidade da politica militar dende principios do sé-
culo. Ten lugar tamén o nacemento dunha actitude antimilita-
rista, da que os sucesos da revista El Cucut en 1905 son un
exponente. Hai unha espiral de reivindicaciéns militares que
Montero Rios quere calmar mediante o procedemento do es-
tado de excepcién. Montero promove, segundo Tusell, o preva-
lecemento do poder civil sobre o militar.

No ano 1913 Azcarate e Melquiades Alvarez visitan a Mon-
tero Rios, que dd o visto e prace para o nacemento dun novo par-
tido, o reformista, que se estaba fraguando e que finalmente non
chega a callar. O sistema da Restauracién estaba xa en transo de
agonia. Un ano despois morreria Montero.

O remate da stia conferencia Tusell respondeu a algunhas
preguntas que o publico asistente lle formulou. Unha delas fa-
cia referencia 4 relacién de Montero Rios co chamado “catolicismo
social”. Tusell sinalou que Montero, sempre catélico, pertence 6
mundo do catolicismo liberal, que é alleo 6 mundo do catoli-
cismo social.

A seguinte conferencia foi pronunciada por Ramén Villa-
res, catedratico de historia contempordnea da Universidade de
Santiago, baixo o titulo de “Montero Rios, un home do sexenio”.



Para Villares o sexenio foi unha etapa rica que supuxo a ins-
tauracién da democracia politica.

Antes de 1868 Montero Rios era fundamentalmente un pro-
fesor, carente de experiencia politica anterior. Unha das carac-
teristicas do sexenio é que xorden “homes novos” na politica.
Montero Rios é un claro exemplo disto; un exemplo de cienti-
fico metido a politico a principios do sexenio.

A primeira aparicién publica de Montero ten lugar nas elec-
ciéns municipais de 1868, ainda que hai que destacar sobre
todo a stia participacion nas elecciéns constituintes do ano 1869,
nas que se presentara pola circunscricion de Pontevedra. A par-
tir de aqui haberd un protagonismo progresivo de Montero Rios
no eido politico.

Montero desempeifiard unha actividade politica intensa,
concorrendo en sucesivas elecciéns. En 1871 preséntase a de-
putado polo distrito de Palacio (Madrid) e Lalin. O feito de se
presentar por esta tltima localidade era toda unha provocacion,
pois significaba competir co cacique tradicional desta zona.

Montero é membro da comisién que redacta a Constitu-
cién de 1869, como parte do continxente dos progresistas. Nas
discusiéns constitucionais ten un destacado papel no recoriece-
mento da liberdade relixiosa. No seu primeiro discurso, pro-
nunciado o 14 de abril de 1869, enfréntase con Manterola, Gar-
cia Cuesta e Monescillo, tres eclesidsticos relevantes, partidarios
do status quo da unidade relixiosa. Nestas discusiéns Montero
Rios amésase defensor convencido dun catolicismo de talante
liberal.

Villares sinalard na sda intervencién que as relaciéns Igrexa-
-Estado son o problema madis constante de todo o constitucio-
nalismo espaiiol. Persoalmente Montero Rios non quere a Igrexa
baixo a proteccién do Estado. A stia representa unha posicion
equidistante entre os republicanos (separacién Igrexa-Estado)
e os unionistas (alianza Estado-Igrexa). Montero considera a re-
lixién como unha materia de conciencia, que non debe ter es-
tatuto politico. O mesmo Montero é liberal e catélico, e insis-
tird en moitas ocasions na independencia da Igrexa respecto do
poder politico. Neste periodo constituinte Montero Rios terase
que enfrontar coa oposicién de dereitas (carlistas) e de esquer-
das (republicanos, sobre todo os federais).

No ano 1870, cando é ministro de Xustiza, inspira importantes
leis: codificacién procesual, civil e mercantil, que estin en vi-
gor durante case cen anos. Segundo Villares, Montero Rios fard
unha distincién entre o que son as leis “cientificas” das leis “po-
liticas” (Lei electoral, etc).

O selo de Montero Rios no sexenio foi importante. Montero
aspira a construir e a moderniza-lo Estado. Quere adecua-la vida
civil 4 Constitucién. Tratariase en definitiva de aplicarlle 4 so-
ciedade civil os preceptos constitucionais. Era unha adecuacién
de Espana 6 que el chamaba “civilizacién moderna”.

Hai unha coherencia persoal de Montero Rios durante o Se-
xenio. Montero Rios é un catélico que asume o liberalismo re-
lixioso. A vez é un “amadeista” recofiecido, dentro dunha acep-
tacion plena da monarquia parlamentaria. Despois da caida de
Amadeo, Montero Rios pasa por unhas veleidades republica-
nas, sen embargo en 1871 rompe con Ruiz Zorrilla e inicia o ca-
mino da esquerda dindstica, pese s seus receos iniciais a estar
baixo a Monarquia da Restauracién.

De seguido interveu Xosé Ramoén Barreiro Fernandez, ca-
tedratico de historia contempordnea da Universidade de San-
tiago, cunha conferencia titulada “Montero Rios, canonista”.

Barreiro sinalou que ata principios do século Xix o episcopado
espafiol é mdis mondrquico ou regalista (fenémeno distinto do
galicanismo do episcopado francés) ca romanista. Nembargan-
tes, cando o Rei perde a siia funcion de monarca absoluto, o
episcopado entrégase 6 papado. O episcopado, en definitiva,
buscard a sombra protectora do Vaticano. Por esta razén a par-
tir do ano 1833 o dereito canénico vai facéndose mais romanista
ca regalista. Esta tendencia acentiase despois de 1868. Proba
disto serd a tendencia que adoptan os tratados de dereito ca-
noénico editados nesas datas.

Un representante destacado desa tendencia en Santiago é
Domingo Cortés, profesor de dereito canénico e vello liberal. O
mesmo Montero Rios posiblemente foi alumno del.

Barreiro sinalou que Montero non era un grande experto en
ius canonicum, pero si no tema das relaciéns Igrexa-Estado, é
dicir, o que é propiamente a “disciplina eclesidstica”. Antes de
1868 Montero Rios ten unha visién estrictamente histérica do
fenomeno Igrexa. O seu pensamento non se separa do que po-
dian ter escrito os regalistas espafiois do XViI e XVIIL. A partir dese
ano a construccién do seu pensamento é moito madis radical:
descobre o liberalismo democrético. Articula o seu pensamento
en torno 4 liberdade relixiosa, de ensino e de pensamento. O seu
parecer, ten que haber unha Igrexa libre nun Estado libre. A
politica interpretada por Montero Rios non se separard desas
ideas clave.

En 1865 Montero ten unha polémica con Garcia Cuesta nas
péxinas de La Iberia. O argumento de Montero Rios é que o ro-
mano pontifice non debe ter poder temporal.



A defensa da liberdade relixiosa é elemento nuclear da con-
cepcion candnica de Montero. O matrimonio civil era unha rup-
tura total da tradicién espaiiola, un reto imposible para aquel
momento. Barreiro falou de seguido do tema do xuramento 4
Constitucién de 1869, que a Igrexa se nega a prestar. O matri-
monio civil e o xuramento 4 Constitucién foron, na stia opi-
nién, batallas dadas antes de tempo (case non houbo matri-
monios civis e o clero non xurou a Constitucién). A sociedade
daquel tempo non estaba secularizada, condicién necesaria para
admitir estes cambios.

A xornada da tarde do dia 9 comezou coa intervencién do pro-
fesor José Manuel Cuenca Toribio, catedratico de Historia Con-
temporanea da Universidade de Cérdoba. O titulo da sia con-
ferencia foi o de “Montero Rios e a elite politica da Restauracion”.

Cuenca Toribio deu unha vision do parlamento, dentro do
que el denominou “cultura parlamentaria”. A figura de Montero
Rios responde 6 paradigma do politico do liberalismo. E un re-
presentante da xeracién de 1868, a xeracién do Sexenio, época
na que a prensa colaborou cara 4 respectabilidade da funcién pu-
blica e singularmente dos politicos.

O ano 1885 é o0 ano miliar da historia do parlamentarismo
espanol; o ano no que se escribiu madis sobre este tema (Andrés
Borrego, Ferndndez Martin, etc.). Outra figura do liberalismo
espafol, Gumersindo Azcarate, escribe neste mesmo ano El Ré-
gimen parlamentario en la prdctica, obra de teoria e de reflexién
sobre o parlamento, na que fai un canto ¢ parlamentarismo.

Cara 6 ano 1895 daselle paso a unha certa literatura anti-
parlamentaria. Criticase o parlamentarismo tal e como se prac-
ticaba naquel momento. Os institucionistas son partidarios dun
novo parlamentarismo. Hai tamén un desexo de que rompa a
caspela dos partidos e que o desexo popular chegue ds Cortes.

A partir da data en que Montero Rios foi ministro asistimos
a un revival da literatura antiparlamentaria espafiola.

Montero Rios terd ocasién de ver ainda o auxe da literatura
positiva sobre o parlamentarismo. Hai que destaca-la publica-
cién de diversas biografias sobre as figuras de proa do libe-
ralismo espafiol (Cdnovas, Rios Rosas, Sagasta, etc.). Francos
Rodriguez fard en 1917 a biografia de Canalejas. E a tltima etapa
segundo Cuenca na que o parlamentarismo gozard de boa
prensa. Nos anos vinte deste século ocorre todo o contrario,
cousa que lle seria aforrada de ver a Montero Rios.

Na opinién de Cuenca Toribio, Montero Rios é o home que
mellor conserva o espirito do que supuxo o ano 1868 para t6-
dolos politicos da Restauracién.

A seguinte conferencia correu por conta de Pablo Sande
Garcia, maxistrado do Tribunal Superior de Xustiza de Galicia.
Sande titulou a sta intervencién “Montero Rios e a codificacion
civil”.

Segundo Sande a implantacién na Espafia contemporanea do
matrimonio civil é un proceso inacabado. Hai unha experien-
cia semellante no sexenio e na republica: dmbalas leis duraron
o que duraron estas etapas.

Os intentos de codificacién civil 6 longo do XiX fracasaron,
a diferencia do que aconteceu coa lexislacién penal e mercan-
til. En 1850 fracasa a tentativa de Codigo civil, e fracasa, na sia
opinién, porque non respecta as peculiaridades das rexions.

Hai un protagonismo absoluto de Montero Rios no Proxecto
de lei de matrimonio civil, cando foi subsecretario do Ministe-
rio. A lei consideraba a posibilidade de contraer matrimonio ci-
vil simultaneamente 6 matrimonio relixioso. E unha das cousas
que mellor explican o fracaso da Lei de 1870. O matrimonio
realizdbase relixiosamente, pero non civilmente. O principio
ocorria incluso que os fillos do matrimonio civil non eran re-
conecidos legalmente. A partir de 1875 derrégase isto. Despois
dese ano introdtcese a necesidade de non ser catélico para ter
matrimonio civil. Isto explica que dende 0 ano 1875 o matrimonio
civil tena ainda a concepcién hexemadnica que ten.

Qutra das leis inspiradas por Montero foi a Lei de rexistro ci-
vil de 1870, a tramitacién e desenvolvemento da cal non foi un
tema especialmente polémico.

O martes 10 de xufio continuou o simposio cunha confe-
rencia de José Antonio Durdn Iglesias, escritor e investigador,
titulada “Poder civil e ensinanza libre. Don Eugenio entre as dias
Espanias”.

Durén Iglesias sinalou que Montero Rios é unha figura in-
separable da Institucién Libre de Ensefianza. E exemplo tamén
de grande cacique liberal e centralista.

“No habia de humillar mi vida... traicionando al poder civil”,
dird ante os sucesos do “Cucut”, e amésase asi defensor sen li-
mitacions do poder civil. Durdn indicou que Montero tifia des-
confianza ante os “uniformes corporativos” (milicia, clero...).
Con agudeza sinalou tamén que era desconfianza ante o cor-
porativismo doutros, non do propio.

Montero Rios serd cualificado polos tradicionalistas como
“Lutero Rios” e polos seguidores da tradicién liberal democra-
tica como "Don Eugenio”. As denominaciéns sobre a stia persoa
dependian da ideoloxia dos interlocutores.

Durin indicou que o conflicto composteldn de 1875 non



foi s6 por medo 4s teorias cientificas. Era tamén desconfianza ante
o que non levase o nihil obstat da Igrexa.

As Ordenanzas de Orovio do 26 de febreiro de 1875 susci-
tan protestas nas universidades. Prodtcese incluso a renuncia
de Montero Rios 4 sia cdtedra, mediante un escrito medido e non
apaixonado no que denuncia o “ordenancismo” de Orovio.

A lectura atenta do niimero necroléxico que lle dedicou Fran-
cisco Giner de los Rios no boletin da Academia de Xurispru-
dencia e Lexislacién amosa o papel calado pero determinante que
ia xogar Montero Rios na xénese e na forma definitiva da Insti-
tucién Libre de Enseflanza. Hai un recofiecemento bdsico na
necroléxica de Giner do papel de Montero Rios na Institucién.
A Institucién perdurard ata a catdstrofe de 1936. Segundo Du-
rdn, poucos homes fixeron tanto, para impedir ese final, como
Montero Rios, “aquel raro exemplar de catélico progresista”
como o cualifica este autor.

O Montero Rios da madureza non tardard en sorprender a todo
o mundo, dentro da “complexa coherencia que o caracteriza”,
como di Durdn. Hai un equilibrio persoal de Montero Rios:
educacién de dous dos seus fillos (Avelino e Eugenio) na Insti-
tucién Libre de Ensefianza e, no caso de Avelino, tamén cos xe-
suitas en Camposancos. O mesmo Canovas, cando visita Cam-
posancos, manifestard a stia admiracion por esa experiencia
renovadora no eido da educacién.

Unha vez rematada a conferencia de Duran Iglesias come-
zou unha mesa debate, baixo o titulo xenérico de “As cidades de
Montero Rios: Santiago e Pontevedra”, que foi moderada por
Domingo Bello, e na que intervineron Diego Bernal, José de
Cora, José Vazquez Gémez, Ramon Villares, Xosé R. Barreiro e
José Antonio Durén.

Diego Bernal, delegado en Galicia da axencia EFE, sinalou
que a pegada clerical da zona onde vivia Montero Rios de mozo
serd determinante para que inicie os seus estudios eclesidsticos.
Bernal indicou o paradoxo de que sendo Montero catélico prac-
ticante mantivese unha polémica no xornal La Ibérica co arcebispo
Garcia Cuesta. Hai un papel destacado de Montero Rios na pro-
mocién da Universidade de Santiago, dende a siia posicién de
ministro de Fomento. A el débenselle as facultades de Medicina
e de Veterinaria. Non é casual tampouco que na Restauracién se
concluia o ferrocarril Santiago-Carril, obra na que Montero Rios
tina intereses. Ademais un dos seus xenros, Garcia Prieto, foi
durante moito tempo representante en Madrid dos intereses de
Santiago. A outra cidade que manifesta a pegada politica de
Montero Rios é Pontevedra. En Lourizdn proxecta Montero Rios

moitas das sias realizaciéns. Tédolos anos se xunta nunha pe-
quena zona pontevedresa un bo niimero de politicos. En Pon-
tevedra estan Vincenti e Garcia Prieto, na Caeira Mon, Gonza-
lez Besada, e noutros lugares da mesma provincia estan Riestra
e Bugallal. Todos eles foron politicos influentes durante a Res-
tauracién.

Falou a continuacién José de Cora Paradela, director xeral
de El Progreso, de Lugo. Indicou que a stia presencia neste foro
estaba motivada pola vinculacién de Montero Rios 6 nacemento
dese xornal, feito que tivo lugar en agosto de 1908. A princi-
pios dese ano as personalidades mdis sobranceiras do liberalismo
lucense retinense co fin de fundar un 6rgano de prensa. Tritase
ademais de reorganiza-lo partido liberal en Lugo, victima da-
quela de moitas desercions, entre outras a do xornal El Regio-
nal. O proxecto conta co beneplacito do partido liberal, trans-
mitido polo senador Dositeo Neira Gayoso, unha das figuras
simbélicas do liberalismo lucense. O periédico nace 6 servicio
do liberalismo, para reorganiza-lo partido arredor de Montero
Rios, e mdis concretamente do seu fillo Avelino Montero Ville-
gas, deputado por Mondofiedo. Os seus inspiradores politicos
foron Montero e Garcia Prieto, ex-ministro da Coroa. De Cora
falou tamén sobre os responsables do periédico e mencionou
4 vez o primeiro editorial deste, no que se declaraba fondamente
monterista.

A continuacién interveu José Vizquez Gémez, xefe de do-
cumentacién de La Voz de Galicia. Vazquez sinalou que o areal
de Lourizdn era a zona de veraneo de mdis sona naquela época.
En Lourizan e nas stas proximidades “cocifidbase a politica de
Espafia” durante os verdns, segundo Vazquez. A xente dicia que
en tres leguas se facia a politica de Espana, no medio da vida pra-
centeira dos verdns daquela zona.

Vézquez fixo fincapé na achegada relacién que mantifian
Montero Rios e Echegaray no verdn, relacién que tifia repercu-
siéns politicas. A modo de exemplo sinalou que o tranvia de
Pontevedra a Marin se construfu gracias s influencias destes dous
grandes persoeiros. Dun modo semellante José Antonio Durdan
incidiu na importancia politica da Pontevedra finisecular.

Villares Paz indicou que durante a Restauracién, Galicia tifia
unha influencia extraordinaria nos centros de decisién politica.
A fins do XIX e principios do XX moitas das grandes decisiéns
tomadas en Espana foron feitas por galegos. En Madrid habia im-
portantes politicos e xornalistas de orixe galega. Existian, xa que
logo, unha serie de importantes interlocutores galaicos en Ma-
drid. A pesar de todo isto Galicia pervivia no seu atraso.



Villares sinalou que era normal que moitos politicos non ti-
vesen relacion coas cidades onde naceron. No caso de Montero
Rios non foi asi: mantivo relacién case permanente con Ponte-
vedra e Santiago. Sen embargo a relacién con ambalas duas ci-
dades era de cardcter distinto. Pontevedra menos politicamente
e mdis humanamente e Santiago 6 revés. Os grandes edificios da
Galicia autonémica actual estdn construidos na época de Mon-
tero Rios (San Caetano, Escola de Veterinaria). Tamén se cons-
truiron naquel momento o edificio da facultade de Medicina e
o da Sociedade Econémica. Montero mantivo con Santiago unha
relacién moi fluida, moi constante e sempre coas mesmas fa-
milias.

Unha persoa do piiblico asistente preguntou sobre os apoios
iniciais cos que contou Montero Rios no comezo da stia carreira.
Xosé Ramon Barreiro contestou que para responder a esta pre-
gunta é clave ver como Montero chega 4 catedra. Hai unha etapa
previa da que se fala da importancia do apoio do cardeal Gar-
cia Cuesta. Este apoio débese posiblemente a que Montero Rios
se atopa dentro da tendencia candnica imperante: tendencia
mdis regalista e menos romanista. Pode ser posible tamén que
recibise o apoio de Joaquin Aguirre, catedritico de dereito ca-
nénico e maximo expofiente desta lifia regalista. Aguirre trata-
ria de introducir a persoas desta tendencia nas universidades
espafiolas. Montero pugnara con Estrada pola cdtedra. O resul-
tado das oposicions da un empate a catro puntos. Este empate
resolverase por un decreto que inclina a situacién cara a Mon-
tero Rios. Barreiro indicou que detrds deste decreto haberia que
ve-la man de Aguirre. Montero Rios era intelixente e traballa-
dor; xa que logo, na sia traxectoria posterior seria determinante
a stia propia valia persoal.

Non parece que Montero Rios tivese moita relacién cos re-
xionalistas, segundo José Antonio Durdn. Este mesmo autor
asegurou que a “politica matrimonial” de Montero, caracteri-
zada sobre todo polos matrimonios calculados das suas fillas,
serd outro elemento curioso de poder. Durdn sinalou tamén a
importancia da figura dos gobernadores civis en determinados
momentos da historia espanola. Un destes momentos serd o
arranque da Restauracion.

Segundo Ramén Villares habia ddas cousas que Montero
Rios non entendia: o socialismo e a incorporacién das masas 4
politica (Montero Rios era doutra época, onde primaba o exer-
cicio individual da politica, das persoas capacitadas) e o exerci-
cio do poder féra do Estado. Para Montero, o Estado tifia a le-
xitimidade do poder. Montero Rios non entendia o rexionalismo

politico, mesmo cos outros liberais da vella escola. Sen embargo
entendeu que habia que pasar dun exercicio da politica case
abstracto, dende arriba, nun sentido doutrinario, a un exercicio
da politica como representacién de intereses locais, mdis parti-
culares. Esta transicién dunha concepcién a outra da actividade
politica darase na Restauracion. Os politicos convértense en in-
terlocutores ou mediadores destas demandas locais. En defini-
tiva, estamos ante un proceso de rexionalizacion do discurso
politico, pero non se pode falar de rexionalismo politico. O
mesmo proceso de transformacion pasaralle a Gamazo, o poli-
tico casteldn, que se decata de que en Castela hai unha serie de
problemas especificos.

Dentro destas coordenadas Villares sinalou que Montero
Rios non mantivo relacién ningunha cos galeguistas-rexio-
nalistas. A concepcién da politica que estes representaban
queddballe moi lonxe a Montero. Si houbo, en cambio, unha
“rexionalizacién” do seu discurso politico. Para Villares este fe-
nomeno ¢é bastante xeral entre a clase politica da época. Houbo
tamén un momento No que 0 monterismo estivo a piques de ser
portavoz de grupos de interese mdis innovadores en Galicia e fra-
casou (debate entre a “Traifia” e o “Xeito”: confrontacion entre
a burguesia conserveira e os marifeiros). Segundo Villares o
monterismo tivo bastante de caciquista e limitador, ainda que
consentiu, 6 propio tempo, unha floraciéon de riqueza cultural
critica.

Despois desta intervencién Domingo Bello Janeiro fixo
como remate unha recapitulacién final do simposio. Sinalou a
condicién de Montero Rios de catélico practicante e liberal-pro-
gresista, clave para entende-la stia traxectoria, nunha Espafa
non acostumada a enlazar estas dias condiciéns. Bello agrade-
ceulles 6s participantes o esforzo por recupera-la memoria de Mon-
tero Rios, personalidade pouco cofiecida hoxe no dmbito po-
pular. Por todo isto Bello Janeiro deu por ben empregado o
tempo deste simposio, para dar a cofiecer un galego que foi im-
portante protagonista da época que lle tocou vivir. K



